К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Коми Республикаса Юралысьлысь Уджаланарт вынсьӧдӧм йылысь» Коми Республикаса Юралысьлӧн 2015 во сора тӧлысь 14 лунся 82 №-а Индӧдӧ вежсьӧм пыртӧм йылысь
Шуа:
1. Пыртны «Коми Республикаса Юралысьлысь Уджаланарт вынсьӧдӧм йылысь» Коми Республикаса Юралысьлӧн 2015 во сора тӧлысь 14 лунся 82 №-а Индӧдӧ татшӧм вежсьӧм:
Коми Республикаса Юралысьлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь положение (Уджаланарт дорӧ 2 содтӧд, мый вынсьӧдӧма Индӧдӧн (1 №-а содтӧд), гижны содтӧд серти.
2. Тайӧ Индӧдыс вынсялӧ 2022 вося тӧвшӧр тӧлысь 1 лунсянь.
Коми Республикаса Юралысь                                                                 В. Уйба
Сыктывкар 
2021 вося ӧшым тӧлысь 16 лун
149 №
Коми Республикаса Юралысьлӧн
2021 во ӧшым тӧлысь 16 лунся 149 №-а Индӧд дорӧ
СОДТӦД
«Коми Республикаса Юралысьлӧн Уджаланарт дорӧ
2 СОДТӦД
Коми Республикаса Юралысьлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь 
ПОЛОЖЕНИЕ
1. Тайӧ Положениеыс индӧ Коми Республикаса Юралысьлысь тшӧктӧмъяс олӧмӧ пӧртӧм бӧрся видзӧдан пӧрадок сы могысь, медым Коми Республикаса олӧмӧ пӧртысь власьт системаын органъяс найӧс ас кадӧ да бура пӧртісны олӧмӧ (водзӧ – канму органъяс).
2. Колӧ видзӧдны Коми Республикаса Юралысьлӧн татшӧм тшӧктӧмъяс бӧрся:
1) Россия Федерацияса Президентлысь тшӧктӧмъяс да индӧмъяс, а сідзжӧ Россия Федерацияса Президентлысь тшӧктӧмъяс олӧмӧ пӧртӧм серти Россия Федерацияса Президентлӧн Администрациялысь, Россия Федерацияса Веськӧдлан котырлысь, Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлысь да сылӧн аппаратлысь тшӧктӧмъяс да индӧмъяс олӧмӧ пӧртӧмсӧ котыртӧм серти (водзӧ – Россия Федерацияса Президентлӧн тшӧктӧмъяс);
2) Россия Федерацияса Веськӧдлан котырлысь, Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлысь да сылӧн аппаратлысь тшӧктӧмъяс олӧмӧ пӧртӧмсӧ котыртӧм серти (водзӧ – Россия Федерацияса Веськӧдлан котырлӧн да Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлӧн тшӧктӧмъяс), тайӧ пунктса 1 пунктулын индӧм тшӧктӧмъяс кындзи;
3) кутшӧмъяс эмӧсь сёрнигижӧдъясын (тшӧктӧмъяс лыддьӧгъясын), кутшӧмъясӧс кырымалӧма Коми Республикаса Юралысьӧн;
4) Коми Республикаса Юралысьлысь инӧда актъяс примитӧмкӧд йитӧдын да найӧс збыльмӧдӧм могысь нормативнӧй инӧда актъяс дасьтӧм серти (водзӧ – инӧда актъяс дасьтӧм серти тшӧктӧмъяс), тайӧ пунктса 5 пунктулын индӧм нормативнӧй инӧда актъяс кындзи.
Тайӧ пунктса 1-4 пунктувъясын индӧм тшӧктӧмъяс олӧмӧ пӧртӧм бӧрся видзӧдӧ Коми Республикаса Юралысьлӧн Администрацияса тэчас юкӧдув, коді кывкутӧ Коми Республикаса Юралысьлысь тшӧктӧмъяс олӧмӧ пӧртӧмсӧ видзӧдӧмысь (водзӧ – Контроль да сёрнигижӧд нуӧдӧмӧн веськӧдланін);
5) кутшӧмъяс эмӧсь Коми Республикаса Юралысьлӧн инӧда актъясын сэк, кор наын ӧттшӧтш эмӧсь татшӧм условиеяс:
а) индӧма инӧда актӧ пырысь тшӧктӧмъяс (мероприятиеяс) олӧмӧ пӧртӧм вӧсна кывкутысь йӧзсӧ;
б) урчитӧма Коми Республикаса Юралысьлӧн инӧда актӧ пырысь тшӧктӧмъяс олӧмӧ пӧртан кадколастъяссӧ;
в) индӧма инӧда акт збыльмӧдӧм бӧрся видзӧдысь чина мортсӧ либӧ канму органсӧ.
Тайӧ пунктса 5 пунктулын индӧм тшӧктӧмъяс олӧмӧ пӧртӧм бӧрся видзӧдӧны чина мортӧн либӧ канму органӧн юрнуӧдысьӧн, кодӧс индӧма инӧда актӧн, индӧм пӧрадокын;
6) Коми Республикаса Юралысьлӧн Администрацияӧ гражданасянь воӧм шыӧдчӧмъяс видлалӧм серти.
Тайӧ пунктса 6 пунктулын индӧм тшӧктӧмъяс олӧмӧ пӧртӧм бӧрся видзӧдӧ Коми Республикаса Юралысьлӧн Администрацияын гражданалӧн  шыӧдчӧмъяс серти юкӧн;
7) Коми Республикаса Юралысьлысь мукӧд тшӧктӧм, кӧні индӧма найӧс олӧмӧ пӧртӧм бӧрся видзӧдӧмсӧ.
Тайӧ пунктса 7 пунктулын индӧм тшӧктӧмъяс олӧмӧ пӧртӧм бӧрся видзӧдӧ Коми Республикаса Веськӧдлан котырӧн Юрнуӧдысьӧс вежысьяс, Коми Республикаса олӧмӧ пӧртысь власьт органъясӧн юрнуӧдысьяс лыдысь Коми Республикаса Юралысьӧн индӧм морт. 
3. Тайӧ положение могысь вӧдитчан терминъяс да кыввежӧртасъяс:
кывкутӧмӧн олӧмӧ пӧртысь – Коми Республикаса Юралысьлӧн тшӧктӧмын медшӧр олӧмӧ пӧртысьӧн индӧм морт (пасйӧма «ӧтувтӧм» кывйӧн либӧ тшӧктӧмын индӧма медводдзаӧн);
ӧтув олӧмӧ пӧртысь – Коми Республикаса Юралысьлӧн тшӧктӧмын кывкутӧмӧн олӧмӧ пӧртыськӧд ӧттшӧтш индӧм морт; 
олӧмӧ пӧртысь – Коми Республикаса Юралысьлысь тшӧктӧм олӧмӧ пӧртӧмсӧ могмӧдӧм могысь кывкутӧмӧн олӧмӧ пӧртысьӧн индӧм морт (пырджык ӧтув олӧмӧ пӧртысьяс лыдысь);
тшӧктӧм, видзӧдан тшӧктӧм – Коми Республикаса Юралысьлӧн тшӧктӧм, мый бӧрся тайӧ Положениелӧн корӧмъяс серти видзӧдӧ Контроль да сёрнигижӧд нуӧдӧмӧн веськӧдланін.
4. Коми Республикаса Юралысьлысь тшӧктӧмъяссӧ пӧртӧны олӧмӧ лӧсялана тшӧктӧмын урчитӧм кадколастъясӧ (календарнӧй кадпасъясӧ).
Коми Республикаса Юралысьлӧн тшӧктӧм серти сетӧм Коми Республикаса Веськӧдлан котырӧн Юрнуӧдысьӧс Медводдза вежысьлысь тшӧктӧм олӧмӧ пӧртӧм бӧрся видзӧдӧмсӧ котыртӧны сыын индӧм олӧмӧ пӧртысьяссӧ да кадколастъяссӧ тӧд вылӧ босьтӧмӧн.
Тшӧктӧмлӧн текстын «пырысьтӧм-пыр» либӧ «ӧдйӧ вӧчана» индӧмъясыс урчитӧны тшӧктӧм кырымалан кадпассянь лыддьӧмӧн                 3 уджалан лун чӧжӧн либӧ 10 уджалан лун чӧжӧн лӧсялӧмӧн тшӧктӧм олӧмӧ пӧртӧмсӧ.
Сэк, кор тшӧктӧмын абу урчитӧма олӧмӧ пӧртан кадколастсӧ, олӧмӧ пӧртан кадколастыс лоӧ лӧсялана тшӧктӧм кырымалан кадпассянь                  1 тӧлысьысь оз унджык.
Сэк, кор тшӧктӧм олӧмӧ пӧртан кадколастлӧн бӧръя луныс веськалӧ вежалун (мукӧд шойччан лун) да (либӧ) уджавтӧм гажӧдчан лун (уджавтӧм гажӧдчан лунъяс) вылӧ, сійӧс колӧ пӧртны олӧмӧ уджалан лунысь оз сёрджык, мый мунӧ сы водзын.
5. Видзӧдан тшӧктӧм олӧмӧ пӧртӧм йылысь юӧрыс (докладыс)  оформитсьӧ Коми Республикаса Юралысь ним вылӧ да сетсьӧ кывкутӧмӧн олӧмӧ пӧртысьӧн Контроль да сёрнигижӧд нуӧдӧмӧн веськӧдланінӧ.
Кывкутӧмӧн олӧмӧ пӧртысь индӧ тшӧктӧм олӧмӧ пӧртӧм йылысь вӧзйӧмъяссӧ да юӧрсӧ олӧмӧ пӧртысьясӧн сетан кадколастъяссӧ, документысь бӧръя бала сӧгласуйтан да дасьтан пӧрадоксӧ, сэк, кор тшӧктӧмсӧ колӧ пӧртны олӧмӧ дженьыд кадколастъясӧ, – котыртӧ тшӧктӧм олӧмӧ пӧртӧмсӧ ӧдйӧ вӧчан пӧрадокын, мый могысь вермӧ лӧсьӧдны уджалан группаяс да нуӧдны сёрнитчӧдан сӧвещаниеяс.
6. Сэк, кор Контроль да сёрнигижӧд нуӧдӧмӧн веськӧдланінӧ тшӧктӧмсӧ олӧмӧ пӧртӧм йылысь сетӧм юӧрыс оз лӧсяв тайӧ Положениелӧн корӧмъяслы да оз сет позянлун объективнӧя донъявны видзӧдан тшӧктӧм олӧмӧ пӧртан качествосӧ, Контроль да сёрнигижӧд нуӧдӧмӧн веськӧдланін вермӧ:
1) бергӧдны сетӧм юӧрсӧ бурмӧдӧм вылӧ;
2) корны кывкутӧмӧн олӧмӧ пӧртысьлысь тшӧктӧмсӧ олӧмӧ пӧртӧм серти содтӧд материалъяс. Кывкутӧмӧн олӧмӧ пӧртысьлы быть колӧ сетны Контроль да сёрнигижӧд нуӧдӧмӧн веськӧдланінӧ бурмӧдӧм юӧрсӧ да (либӧ) тшӧктӧм олӧмӧ пӧртӧм серти коран содтӧд материалъяссӧ лӧсялана запрос босьтан лунсянь 2 уджалан лун чӧжӧн;
3) ыстыны видзӧдан делӧлысь материалъяссӧ Коми Республикаса Веськӧдлан котырӧн Юрнуӧдысьӧс вежысьлы (кывкутана могъяс юклӧм серти) видлалӧм вылӧ – видзӧдлас висьталӧм да помшуӧм примитӧм могысь.
Коми Республикаса Веськӧдлан котырӧн Юрнуӧдысьӧс вежысьлы (кывкутана могъяс юклӧм серти) видлалӧм вылӧ видзӧдан делӧлысь материалъяссӧ позьӧ сідзжӧ ыстыны юалӧмъяссӧ быд боксянь да комплекснӧя видлалӧм могысь, кутшӧмъяс бӧрся колӧ видзӧдны да кутшӧмъяс серти колӧ индыны помшуӧмъяс рискъяс донъялӧмсӧ да быд ыштысьлысь видзӧдлассӧ тӧд вылӧ босьтӧмӧн.
7. Сэк, кор Коми Республикаса Юралысьлысь тшӧктӧмъяссӧ пӧртӧма олӧмӧ абу ас кадӧ либӧ абу колана ногӧн, Коми Республикаса Юралысьлӧн Администрацияӧн Юрнуӧдысь либӧ морт, кодӧс уполномочитӧма Коми Республикаса Юралысьлысь тшӧктӧмъяссӧ олӧмӧ пӧртӧм йылысь юӧрсӧ видлалан кывкӧртӧдъяс серти помшуӧмъяс примитӧм вылӧ, Контроль да сёрнигижӧд нуӧдӧмӧн веськӧдланінлӧн материалъяс подув вылын юӧртӧ Коми Республикаса Юралысьлы тшӧктӧмъяссӧ абу ас кадӧ либӧ абу колана ногӧн олӧмӧ пӧртӧм йылысь, а сідзжӧ пыртӧ чина йӧзӧс, кодъяс мыжаӧсь Коми Республикаса Юралысьлысь тшӧктӧмъяс олӧмӧ пӧртан кадколастъяссӧ торкӧмысь либӧ найӧс абу колана ногӧн олӧмӧ пӧртӧмысь, кывкутӧмӧ кыскӧм йылысь вӧзйӧмъяс.
8. Контроль да сёрнигижӧд нуӧдӧмӧн веськӧдланін водзвыв юӧртӧмӧн видзӧдӧ тшӧктӧмъяс бӧрся, кутшӧмъяс бӧрся видзӧдӧны, олӧмӧ пӧртан дисциплина йылысь быд вежонся отчёт лӧсьӧдӧмӧн, кутшӧмӧс ыстӧны Коми Республикаса Веськӧдлан котырӧн Юрнуӧдысьӧс вежысьяслӧн, Коми Республикаса олӧмӧ пӧртысь власьт органъяслӧн инпас вылӧ.
Видзӧдан тшӧктӧмъяс олӧмӧ пӧртӧм бӧрся водзвыв юӧртӧмӧн видзӧдан мукӧд мераыс коланлун дырйи индыссьӧ Контроль да сёрнигижӧд нуӧдӧмӧн веськӧдланінӧн.
9. Россия Федерацияса Президентлысь тшӧктӧмъяссӧ збыльмӧдӧм серти Коми Республикаса Юралысьлӧн тшӧктӧмъяс олӧмӧ пӧртӧм бӧрся видзӧдӧмсӧ котыртӧны «Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧдлысь положениеяссӧ тӧд вылӧ босьтӧмӧн.
10. Россия Федерацияса Президентлысь тшӧктӧмъяс олӧмӧ пӧртӧм бӧрся видзӧдӧм.
10.1. Коми Республикаса Юралысь индӧ Коми Республикаса Веськӧдлан котырӧн Юрнуӧдысьӧс вежысьяс лыдысь мортӧс, коді кывкутӧ Россия Федерацияса Президентлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧмысь да Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлӧн аппараткӧд ӧтув уджалӧмысь.
Контроль да сёрнигижӧд нуӧдӧмӧн веськӧдланін юӧртӧ примитӧм помшуӧм йылысь, сы лыдын видзӧдӧмсӧ котыртӧмысь кывкутысь мортӧс вежигӧн, Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлы.
10.2. Коми Республикаса Юралысь индӧ Россия Федерацияса Президентлысь тшӧктӧмъяс кывкутӧмӧн олӧмӧ пӧртысьсӧ Коми Республикаса Веськӧдлан котырӧн Юрнуӧдысьӧс вежысьяс лыдысь.
Кывкутӧмӧн олӧмӧ пӧртысь:
1) индӧ Россия Федерацияса Президентлысь Тшӧктӧм олӧмӧ пӧртан пӧрадоксӧ;
2) коланлун дырйи дасьтӧ Россия Федерацияса Президентлысь тшӧктӧм олӧмӧ пӧртан план-графиксӧ, котыртӧ сійӧс збыльмӧдӧм серти уджсӧ;
3) могмӧдӧ воан юӧр чукӧртӧмсӧ, обработайтӧмсӧ да ӧтвывтӧмсӧ;
4) юӧртӧ Коми Республикаса Юралысьлы тшӧктӧмсӧ олӧмӧ пӧртӧм йылысь; 
5) могмӧдӧ став корана документ, сы лыдын Россия Федерацияса Президент ним вылӧ доклад бала, Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлӧн (сійӧс вежысьяслӧн да сылы отсасьысьяслӧн) да Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлӧн аппаратын Коми Республикаын медшӧр федеральнӧй инспекторлӧн Россия Федерацияса Президентлысь тшӧктӧмсӧ олӧмӧ пӧртӧм да сылӧн бӧртасъяс йылысь запросъяс вылӧ вочакывъяс дасьтӧмсӧ;
6) ачыс кывкутӧ Россия Федерацияса Президентлысь тшӧктӧмсӧ ас кадӧ да колана ногӧн олӧмӧ пӧртӧмысь, мый серти сетӧма Коми Республикаса Юралысьлысь тшӧктӧмсӧ.
Россия Федерацияса Президентлысь тшӧктӧмсӧ кывкутӧмӧн олӧмӧ пӧртысь вермӧ индыны Россия Федерацияса Президентлысь тшӧктӧм олӧмӧ пӧртысьяссӧ Коми Республикалӧн олӧмӧ пӧртысь власьт органъясӧн юрнуӧдысьяс лыдысь, кодъяс ӧткодя кывкутӧны Россия Федерацияса Президентлысь тшӧктӧмсӧ ас кадӧ олӧмӧ пӧртӧмысь да сійӧс олӧмӧ пӧртан качествоысь морткӧд ӧттшӧтш, кодӧс Коми Республикаса Юралысь индіс Россия Федерацияса Президентлысь тшӧктӧмсӧ олӧмӧ пӧртӧмысь кывкутысьӧн.
10.3. Россия Федерацияса Президентлысь тшӧктӧмсӧ олӧмӧ пӧртӧм бӧрся видзӧдӧмӧ пырӧ татшӧм удж:
1) тшӧктӧмсӧ видзӧдӧм улӧ сувтӧдӧм;
2) тшӧктӧм олӧмӧ пӧртӧм серти сетан юӧрсӧ ас кадӧ сетӧм да сылӧн тырвыйӧлун серти мониторинг нуӧдӧм;
3) тшӧктӧм олӧмӧ пӧртӧм серти учёт нуӧдӧм, тшӧктӧм серти докладъяссӧ да юӧрсӧ ас кадӧ ыстӧм бӧрся видзӧдӧм;
4) тшӧктӧмсӧ видзӧдӧмысь дугӧдӧм, видзӧдан кадколастъяссӧ нюжӧдӧм да колана йӧзлы юӧртӧм.
10.4. Контроль да сёрнигижӧд нуӧдӧмӧн веськӧдланінса уджалысьяс сувтӧдӧны Россия Федерацияса Президентлысь тшӧктӧмсӧ видзӧдӧм улӧ документъяслӧн электроннӧя бергалан системаын кадколастъяс серти, кутшӧмъясӧс индӧма Россия Федерацияса Президентлысь тшӧктӧмсӧ да/либӧ Коми Республикаса Веськӧдлан котырӧн Юрнуӧдысьӧс Медводдза вежысьлысь тшӧктӧмсӧ олӧмӧ пӧртӧм серти, кутшӧмӧс сетӧма Коми Республикаса Юралысьлысь тшӧктӧмсӧ олӧмӧ пӧртӧм серти, Коми Республикаса Юралысьлӧн тшӧктӧмын. 
10.5. Контроль да сёрнигижӧд нуӧдӧмӧн веськӧдланінса уджалысьяс Россия Федерацияса Президентлысь тшӧктӧмсӧ олӧмӧ пӧртӧм серти сетан юӧрсӧ ас кадӧ сетӧм да сылӧн тырвыйӧлун серти мониторингсӧ нуӧдӧны тшӧктӧм олӧмӧ пӧртӧм серти юӧрсӧ да материалъяссӧ учёт вылӧ босьтӧмӧн да налысь кадколастъяссӧ да сюрӧссӧ анализируйтӧмӧн.
10.5.1. Тшӧктӧмсӧ кывкутӧмӧн олӧмӧ пӧртысь сэк, кор Россия Федерацияса Президентлысь тшӧктӧмсӧ сетӧма веськыда Россия Федерацияса субъектлӧн медвылыс чина мортлы, сетӧ Коми Республикаса Юралысь ним вылӧ:
а) Россия Федерацияса Президентлысь тшӧктӧмсӧ олӧмӧ пӧртан план-график (водзӧ – План-график), кытчӧ пырӧны стӧч мероприятиеяс, кутшӧмъясӧс веськӧдӧма Россия Федерацияса Президентлысь тшӧктӧмсӧ олӧмӧ пӧртӧм вылӧ, найӧс олӧмӧ пӧртан кадколастъяс да олӧмӧ пӧртӧмысь кывкутысь йӧз – Коми Республикаса олӧмӧ пӧртысь власьт органъясӧн юрнуӧдысьяс. 
План-графиксӧ дасьтӧны Россия Федерацияса Президентлӧн тшӧктӧмъяс серти, кутшӧмъясӧс олӧмӧ пӧртан кадколастыс вевтыртӧ 3 тӧлысь. Кывкутӧмӧн олӧмӧ пӧртысь сетӧ План-графиксӧ лӧсялана тшӧктӧмсӧ бӧръяӧн босьтан лунсянь 5 уджалан лун чӧжӧн;
б) тшӧктӧм олӧмӧ пӧртӧм йылысь шӧркост юӧр – кадколастъяс серти, кутшӧмъясӧс индӧма Коми Республикаса Юралысьлӧн да/либӧ Коми Республикаса Веськӧдлан котырӧн Юрнуӧдысьӧс Медводдза вежысьлӧн тшӧктӧмын;
в) Россия Федерацияса Президент ним вылӧ Россия Федерацияса Президентлысь тшӧктӧм олӧмӧ пӧртан бӧртасъяс йылысь докладлысь бала, мый сӧгласуйтӧма став колана йӧзӧн:
Россия Федерацияса Президентӧн урчитӧм кадколастӧдз 45 лун водзвылын – быд вося да во джынся докладъяслы;
Россия Федерацияса Президентӧн урчитӧм кадколастӧдз 30 лун водзвылын – быд квартался докладъяслы;
Россия Федерацияса Президентӧн урчитӧм кадколастӧдз 15 лун водзвылын – быд тӧлысся докладъяслы.
Тайӧ пунктын лыддьӧдлӧм документъяссӧ да материалъяссӧ сетӧны Контроль да сёрнигижӧд нуӧдӧмӧн веськӧдланінӧ.
10.5.2. Сэк, кор Россия Федерацияса Президентлӧн тшӧктӧмӧн Россия Федерацияса субъектлысь медвылыс чина мортсӧ индӧма тшӧктӧм серти ӧтув олӧмӧ пӧртысьӧн да видзӧдан тшӧктӧмӧн урчитӧма лӧсялана юӧрсӧ Коми Республикаса Юралысьлӧн кырымпас улын ыстӧмсӧ, тшӧктӧмсӧ кывкутӧмӧн олӧмӧ пӧртысь видзӧдан тшӧктӧмын индӧм кадколастысь оз сёрджык сетӧ Контроль да сёрнигижӧд нуӧдӧмӧн веськӧдланінӧ Коми Республикаса Юралысьлӧн кырымпас улын письмӧлысь бала колана материалъяссӧ содтӧмӧн, кутшӧмӧс сӧгласуйтӧма став ыштысьӧн, сы лыдын Коми Республикаса Веськӧдлан котырӧн Юрнуӧдысьӧс курируйтысь вежысьӧн. 
Коми Республикаса Юралысьӧн письмӧ бала кырымалӧм вылӧ документъяслӧн пакетыс лӧсьӧдсьӧ Контроль да сёрнигижӧд нуӧдӧмӧн веськӧдланінӧн.  
Мукӧд случайын кывкутӧмӧн олӧмӧ пӧртысь ачыс дасьтӧ да ыстӧ адресатлы Россия Федерацияса Президентлӧн тшӧктӧм серти юӧрсӧ. Юӧрлӧн да письмӧяслӧн копияясыс, кутшӧмъясӧс ыстӧма Россия Федерацияса Президентлӧн тшӧктӧм серти, сетсьӧны Контроль да сёрнигижӧд нуӧдӧмӧн веськӧдланінӧ тшӧктӧмын индӧм кадколастысь оз сёрджык.
10.5.3. Сэк, кор Россия Федерацияса Президентлысь тшӧктӧм олӧмӧ пӧртӧм серти сетӧм материалъяслӧн да юӧрлӧн сюрӧсыс тырвыйӧ оз лӧсяв Россия Федерацияса Президентлӧн тшӧктӧм сюрӧслы, Контроль да сёрнигижӧд нуӧдӧмӧн веськӧдланін уджалӧ тайӧ Положениелӧн 6 пунктын индӧм пӧрадокын.
10.6. Контроль да сёрнигижӧд нуӧдӧмӧн веськӧдланінса уджалысьяс нуӧдӧны тшӧктӧмсӧ олӧмӧ пӧртӧм серти учёт, видзӧдӧны сы бӧрся, медым тшӧктӧм серти докладъяссӧ да юӧрсӧ ыстісны ас кадӧ, Россия Федерацияса Президентлысь тшӧктӧмсӧ збыль олӧмӧ пӧртӧм серти юӧр да материалъяс подув вылын, кутшӧмъясӧс сетӧма тшӧктӧмсӧ кывкутӧмӧн олӧмӧ пӧртысьӧн документъяслӧн электроннӧя бергалан системаын.
Россия Федерацияса Президентлысь тшӧктӧмсӧ олӧмӧ пӧртӧм серти докладъяссӧ да юӧрсӧ ыстӧны документъяслӧн ведомствокостса электроннӧя бергалӧмӧн вӧдитчӧмӧн видзӧдан тшӧктӧмын индӧм кадколастъяс помасьтӧдз.
Документъяслысь электроннӧй пакетсӧ, мый колӧ документъяслӧн электроннӧя бергалан ведомствокостса системаын мӧдӧдӧм могысь, лӧсьӧдӧ тшӧктӧмсӧ олӧмӧ пӧртысь, коді кывкутӧ Россия Федерацияса Президентлысь тшӧктӧмсӧ олӧмӧ пӧртӧм йылысь докладъяс да юӧр мӧдӧдан кадколастъясӧ кутчысьӧмысь.  
10.7. Россия Федерацияса Президентлӧн тшӧктӧм бӧрся видзӧдӧмсӧ дугӧдӧм, видзӧдан кадколастъяс нюжӧдӧм да колана йӧзлы юӧртӧм.
10.7.1. Сэк, кор эмӧсь либӧ артмӧмаӧсь объективнӧй лоӧмторъяс, кутшӧмъяс оз сетны колана ногӧн пӧртны олӧмӧ урчитӧм кадколастӧ Россия Федерацияса Президентлысь тшӧктӧмсӧ, кывкутӧмӧн олӧмӧ пӧртысь Коми Республикаса Юралысьлӧн ним вылӧ тшӧктӧмсӧ олӧмӧ пӧртан урчитӧм кадколастлӧн ӧти коймӧд пайысь оз сёрджык пыртӧ сійӧс олӧмӧ пӧртан кадколаст стӧчмӧдӧм йылысь подулалӧм вӧзйӧм. Кадколаст стӧчмӧдӧм йылысь подулалӧм вӧзйӧмӧ колӧ пыртны Россия Федерацияса Президентлысь тшӧктӧм олӧмӧ пӧртан выль кадколастъяс подулалӧм, Россия Федерацияса Президентлысь тшӧктӧм вӧзъян кадколаст кежлӧ олӧмӧ пӧртӧм вылӧ веськӧдӧм мероприятиеяслысь план да Россия Федерацияса Президент ним вылӧ Коми Республикаса Юралыссянь лӧсялана письмӧ бала.
10.7.2. Россия Федерацияса Президентлӧн тшӧктӧм бӧрся видзӧдӧмсӧ дугӧдӧны:
сэк, кор Россия Федерацияса субъектлысь медвылыс чина мортӧс индӧма тшӧктӧм серти ӧтув олӧмӧ пӧртысьӧн, тшӧктӧмсӧ колӧ збыльмӧдны ӧтчыдысь да сійӧ урчитӧ, мый Россия Федерацияса Президентлысь тшӧктӧмсӧ олӧмӧ пӧртысь ачыс ыстӧ юӧрсӧ федеральнӧй власьт органъясӧ – тшӧктӧмсӧ олӧмӧ пӧртӧм да олӧмӧ пӧртӧм йылысь юӧр копиясӧ Контроль да сёрнигижӧд нуӧдӧмӧн веськӧдланінӧ сетӧм бӧрын;
сэк, кор босьтӧма Россия Федерацияса Президентӧн, Россия Федерацияса Президентлӧн Администрацияӧн Юрнуӧдысьӧн либӧ Россия Федерацияса Президентлы отсасьысьӧн - Россия Федерацияса Президентлӧн Видзӧдан веськӧдланінса начальникӧн Россия Федерацияса Президентлӧн тшӧктӧм бӧрся видзӧдӧмсӧ дугӧдӧм йылысь помшуӧм примитӧм йылысь юӧр.
10.7.3. Сэк, кор олӧмӧ пӧртысь сетіс юӧрлысь да письмӧяслысь копиясӧ, кутшӧмъясӧс ыстӧма Россия Федерацияса Президентлӧн тшӧктӧм серти, Контроль да сёрнигижӧд нуӧдӧмӧн веськӧдланінса уджалысьяс тайӧ Положениелӧн 10.5 пункт серти нуӧдӧны сетӧм юӧр серти мониторинг.
Сэк, кор сетӧм материалъяс да юӧр видлалан бӧртасъяс серти пасйӧгъясыс абуӧсь, тшӧктӧмыс лыддьысьӧ олӧмӧ пӧртанаӧн да сы бӧрся дугӧдӧны видзӧдны документъяслӧн электроннӧя бергалан системаын.  
10.7.4. Кадколастъяс нюжӧдӧм йылысь либӧ тшӧктӧм бӧрся видзӧдӧмсӧ дугӧдӧм йылысь колана йӧзлы юӧртӧны Контроль да сёрнигижӧд нуӧдӧмӧн веськӧдланінса уджалысьяс тайӧ Положениелӧн 8 пунктӧн урчитӧм пӧрадокын, а сідзжӧ:
Россия Федерацияса Президентлӧн тшӧктӧмъяс да индӧмъяс лыддьӧгӧн колана йӧзӧс тӧдмӧдӧмӧн, кутшӧмъяс серти Рытыв-Войвыв федеральнӧй кытшса субъектъяслӧн медвылыс чина йӧзлы колӧ сетны Россия Федерацияса Президентлы докладъяссӧ (быд тӧлысь);
кадколастъяс нюжӧдӧм йылысь либӧ тшӧктӧм бӧрся видзӧдӧмсӧ дугӧдӧм йылысь виза копиясӧ олӧмӧ пӧртысьлы ыстӧмӧн (эм кӧ).
11. Россия Федерацияса Веськӧдлан котырлысь, Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлысь да сылӧн аппаратлысь тшӧктӧмъяс олӧмӧ пӧртӧм бӧрся видзӧдӧм (водзӧ – Россия Федерацияса Веськӧдлан котырлӧн да Россия Федерацияса Президентӧс полномочнӧй петкӧдлысьлӧн тшӧктӧмъяс). 
11.1. Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмъяс олӧмӧ пӧртӧмысь кывкутысь, кодӧс индӧма Коми Республикаса Юралысьлӧн да/либӧ Коми Республикаса Веськӧдлан котырӧн Юрнуӧдысьӧс Медводдза вежысьлӧн тшӧктӧмын, мый сетӧма Коми Республикаса Юралысьлысь тшӧктӧмсӧ олӧмӧ пӧртӧм серти:
1) индӧ тшӧктӧм олӧмӧ пӧртан пӧрадоксӧ;
2) коланлун дырйи дасьтӧ тшӧктӧм олӧмӧ пӧртан план-графиксӧ, котыртӧ сійӧс збыльмӧдӧм серти уджсӧ;
3) могмӧдӧ воан юӧр чукӧртӧмсӧ, обработайтӧмсӧ да ӧтвывтӧмсӧ;
4) юӧртӧ Коми Республикаса Юралысьлы тшӧктӧмсӧ олӧмӧ пӧртӧм йылысь;
5) могмӧдӧ тшӧктӧм серти став корана документ да материал дасьтӧмсӧ;
6) ачыс кывкутӧ тшӧктӧмсӧ ас кадӧ да колана ногӧн олӧмӧ пӧртӧмысь.
Коми Республикаса Веськӧдлан котырӧн Юрнуӧдысьӧс вежысь, коді кывкутӧ Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмъяс олӧмӧ пӧртӧмысь, вермӧ индыны тшӧктӧм олӧмӧ пӧртысьяссӧ Коми Республикаса олӧмӧ пӧртысь власьт органъясӧн юрнуӧдысьяс лыдысь, кодъяс ӧткодя кывкутӧны тшӧктӧмсӧ ас кадӧ олӧмӧ пӧртӧмысь да сійӧс олӧмӧ пӧртан качествоысь.
11.2. Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмъяссӧ олӧмӧ пӧртӧм бӧрся видзӧдӧмӧ пырӧ татшӧм удж:
1) тшӧктӧмсӧ видзӧдӧм улӧ сувтӧдӧм;
2) тшӧктӧм олӧмӧ пӧртӧм серти сетан юӧрсӧ ас кадӧ сетӧм да сылӧн тырвыйӧлун серти мониторинг нуӧдӧм;
3) тшӧктӧм олӧмӧ пӧртӧм серти учёт нуӧдӧм (тшӧктӧм серти докладъяссӧ да юӧрсӧ ас кадӧ ыстӧм бӧрся видзӧдӧм);
4) тшӧктӧмсӧ видзӧдӧмысь дугӧдӧм, видзӧдан кадколастъяссӧ нюжӧдӧм да колана йӧзлы юӧртӧм.
11.3. Контроль да сёрнигижӧд нуӧдӧмӧн веськӧдланінса уджалысьяс сувтӧдӧны тшӧктӧмъяссӧ видзӧдӧм улӧ документъяслӧн электроннӧя бергалан системаын кадколастъяс серти, кутшӧмъясӧс индӧма Коми Республикаса Юралысьлӧн тшӧктӧмын да/либӧ Коми Республикаса Веськӧдлан котырӧн Юрнуӧдысьӧс Медводдза вежысьлӧн тшӧктӧмын, кутшӧмӧс сетӧма Коми Республикаса Юралысьлӧн тшӧктӧм серти. 
11.4. Контроль да сёрнигижӧд нуӧдӧмӧн веськӧдланінса уджалысьяс Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмъяссӧ олӧмӧ пӧртӧм серти сетан юӧрсӧ ас кадӧ сетӧм да сылӧн тырвыйӧлун серти мониторингсӧ нуӧдӧны тшӧктӧм олӧмӧ пӧртӧм серти юӧрсӧ да материалъяссӧ учёт вылӧ босьтӧмӧн да налысь кадколастъяссӧ да сюрӧссӧ анализируйтӧмӧн.
11.4.1. Сэк, кор тшӧктӧмӧн, кутшӧмӧс сетӧма Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмсӧ олӧмӧ пӧртӧм могысь, урчитӧма лӧсялана юӧрсӧ Коми Республикаса Юралысьлӧн кырымпас улын ыстӧм, тшӧктӧмсӧ кывкутӧмӧн олӧмӧ пӧртысь тшӧктӧмын индӧм кадколастысь оз сёрджык кадколастӧ сетӧ Контроль да сёрнигижӧд нуӧдӧмӧн веськӧдланінӧ Коми Республикаса Юралысьлӧн кырымпас улын письмӧлысь бала, кутшӧмӧс сӧгласуйтӧма став ыштысьӧн, сы лыдын Коми Республикаса Веськӧдлан котырӧн Юрнуӧдысьӧс вежысьӧн (кывкутана могъяс юклӧм серти).
Коми Республикаса Юралысьӧн письмӧ бала кырымалӧм вылӧ документъяслӧн пакетыс лӧсьӧдсьӧ Контроль да сёрнигижӧд нуӧдӧмӧн веськӧдланінӧн.  
Мукӧд случайын кывкутӧмӧн олӧмӧ пӧртысь ачыс дасьтӧ да ыстӧ адресатлы Россия Федерацияса Веськӧдлан котырлӧн да Россия Федерацияса Президентӧс полномочнӧй петкӧдлысьлӧн тшӧктӧм серти юӧрсӧ. Юӧрлӧн да письмӧяслӧн копияясыс, кутшӧмъясӧс ыстӧма Россия Федерацияса Веськӧдлан котырлӧн да Россия Федерацияса Президентӧс полномочнӧй петкӧдлысьлӧн тшӧктӧм серти, сетсьӧны Контроль да сёрнигижӧд нуӧдӧмӧн веськӧдланінӧ тшӧктӧмын индӧм кадколастысь оз сёрджык.
11.4.2. Сэк, кор тшӧктӧмсӧ олӧмӧ пӧртӧм серти сетӧм материалъяслӧн да юӧрлӧн сюрӧсыс тырвыйӧ оз лӧсяв Россия Федерацияса Веськӧдлан котырлӧн да Россия Федерацияса Президентӧс полномочнӧй петкӧдлысьлӧн тшӧктӧм сюрӧслы, Контроль да сёрнигижӧд нуӧдӧмӧн веськӧдланін уджалӧ тайӧ Положениелӧн 6 пунктын индӧм пӧрадокын.
11.5. Контроль да сёрнигижӧд нуӧдӧмӧн веськӧдланінса уджалысьяс нуӧдӧны Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмсӧ олӧмӧ пӧртӧм серти учёт, видзӧдӧны сы бӧрся, медым тшӧктӧм серти докладъяссӧ да юӧрсӧ ыстісны ас кадӧ, Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмсӧ збыль олӧмӧ пӧртӧм серти юӧр да материалъяс подув вылын, кутшӧмъясӧс сетӧма тшӧктӧмсӧ кывкутӧмӧн олӧмӧ пӧртысьӧн документъяслӧн электроннӧя бергалан системаын.
Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмъяссӧ олӧмӧ пӧртӧм серти докладъяссӧ да юӧрсӧ ыстӧны документъяслӧн ведомствокостса электроннӧя бергалӧмӧн вӧдитчӧмӧн тшӧктӧмын индӧм кадколастъяс помасьтӧдз.
Документъяслысь электроннӧй пакетсӧ, мый колӧ документъяслӧн электроннӧя бергалан ведомствокостса системаын сійӧс мӧдӧдӧм могысь, лӧсьӧдӧ тшӧктӧмсӧ олӧмӧ пӧртысь, коді кывкутӧ Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмсӧ олӧмӧ пӧртӧм йылысь письмӧяс да юӧр мӧдӧдан кадколастъясӧ кутчысьӧмысь.
11.6. Россия Федерацияса Веськӧдлан котырлӧн да Россия Федерацияса Президентӧс полномочнӧй петкӧдлысьлӧн тшӧктӧмъяс бӧрся видзӧдӧмсӧ дугӧдӧм, видзӧдан кадколастъяс нюжӧдӧм да колана йӧзлы юӧртӧм.
11.6.1. Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧм олӧмӧ пӧртан кадколастъяссӧ нюжӧдӧ морт, коді сетіс тшӧктӧмсӧ. 
Сэк, кор эмӧсь либӧ артмӧмаӧсь объективнӧй лоӧмторъяс, кутшӧмъяс оз сетны колана ногӧн пӧртны олӧмӧ урчитӧм кадколастӧ  тшӧктӧмсӧ, кывкутӧмӧн олӧмӧ пӧртысь Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмсӧ олӧмӧ пӧртӧм йылысь юӧрсӧ ыстігӧн вермӧ пыртны сэтчӧ тшӧктӧм олӧмӧ пӧртан кадколаст нюжӧдӧм йылысь подулалӧм вӧзйӧм, кытчӧ пырӧ тшӧктӧм олӧмӧ пӧртан выль кадколастъяс подулалӧм, тшӧктӧмсӧ вӧзъян кадколаст кежлӧ олӧмӧ пӧртӧм вылӧ веськӧдӧм мероприятиеяслысь план содтӧмӧн.
Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмсӧ олӧмӧ пӧртӧм йылысь юӧрсӧ, кытчӧ пырӧ кадколаст нюжӧдӧм йылысь подулалӧм вӧзйӧм, колӧ ыстыны Россия Федерацияса Веськӧдлан котырлӧн да Россия Федерацияса Президентӧс полномочнӧй петкӧдлысьлӧн тшӧктӧмӧн урчитӧм кадколастӧ.
11.6.2. Россия Федерацияса Веськӧдлан котырлӧн да Россия Федерацияса Президентӧс полномочнӧй петкӧдлысьлӧн тшӧктӧмъяс бӧрся видзӧдӧмсӧ дугӧдӧны:
1) найӧс олӧмӧ пӧртӧм да олӧмӧ пӧртӧм йылысь юӧр копиясӧ Контроль да сёрнигижӧд нуӧдӧмӧн веськӧдланінӧ сетӧм бӧрын – сэк, кор  тшӧктӧмсӧ колӧ збыльмӧдны ӧтчыдысь да сійӧ урчитӧ, мый олӧмӧ пӧртысь ачыс ыстӧ юӧрсӧ федеральнӧй власьт органъясӧ;
2) сэк, кор Россия Федерацияса Веськӧдлан котырсянь да Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлыссянь босьтӧма тшӧктӧмъяс бӧрся видзӧдӧмсӧ дугӧдӧм йылысь юӧр.
11.6.3. Сэк, кор кывкутӧмӧн олӧмӧ пӧртысь сетіс юӧрлысь да письмӧяслысь копиясӧ, кутшӧмъясӧс ыстӧма Россия Федерацияса Веськӧдлан котырлысь да Россия Федерацияса Президентӧс полномочнӧй петкӧдлысьлысь тшӧктӧмъяс олӧмӧ пӧртӧм серти тшӧктӧм серти, Контроль да сёрнигижӧд нуӧдӧмӧн веськӧдланінса уджалысьяс тайӧ Положениелӧн 11.4 пунктса положениеяс серти нуӧдӧны сетӧм юӧр серти мониторинг.
Сэк, кор сетӧм материалъяс да юӧр видлалан бӧртасъяс серти пасйӧгъясыс абуӧсь, тшӧктӧмыс лыддьысьӧ олӧмӧ пӧртанаӧн да сы бӧрся дугӧдӧны видзӧдны документъяслӧн электроннӧя бергалан системаын.  
11.6.4. Россия Федерацияса Веськӧдлан котырлӧн да Россия Федерацияса Президентӧс полномочнӧй петкӧдлысьлӧн тшӧктӧмъяслысь кадколастъяс нюжӧдӧм йылысь либӧ на бӧрся видзӧдӧмсӧ дугӧдӧм йылысь колана йӧзлы юӧртӧны Контроль да сёрнигижӧд веськӧдланінса уджалысьяс тайӧ Положениелӧн 8 пунктӧн урчитӧм пӧрадокын, а сідзжӧ кадколастъяс нюжӧдӧм йылысь либӧ тшӧктӧм бӧрся видзӧдӧмсӧ дугӧдӧм йылысь виза копиясӧ олӧмӧ пӧртысьлы ыстӧмӧн (эм кӧ).
12. Коми Республикаса Юралысьӧн кырымалӧм сёрнигижӧдъясӧ (тшӧктӧмъяс лыддьӧгъясӧ) пырысь тшӧктӧмъяс бӧрся, кутшӧмъясӧс индӧма тайӧ Положениелӧн 2 пунктса 3 пунктулын, да тайӧ Положениелӧн 2 пунктса 7 пунктулын индӧм Коми Республикаса Юралысьлӧн мукӧд тшӧктӧм бӧрся видзӧдӧм (водзӧ – Коми Республикаса Юралысьлӧн тшӧктӧмъяс), мый збыльмӧдӧ Контроль да сёрнигижӧд нуӧдӧмӧн веськӧдланін.
12.1. Тшӧктӧмсӧ олӧмӧ пӧртӧмысь кывкутысь, кодӧс индӧма Коми Республикаса Юралысьӧн:
1) индӧ тшӧктӧм олӧмӧ пӧртан пӧрадоксӧ;
2) коланлун дырйи дасьтӧ тшӧктӧм олӧмӧ пӧртан план-графиксӧ, котыртӧ сійӧс збыльмӧдӧм серти уджсӧ;
3) могмӧдӧ воан юӧр чукӧртӧмсӧ, обработайтӧмсӧ да ӧтвывтӧмсӧ;
4) юӧртӧ Коми Республикаса Юралысьлы тшӧктӧмсӧ олӧмӧ пӧртӧм йылысь;
5) могмӧдӧ тшӧктӧм серти став корана документ да материал дасьтӧмсӧ;
6) ачыс кывкутӧ тшӧктӧмсӧ ас кадӧ да колана ногӧн олӧмӧ пӧртӧмысь.
Коми Республикаса Веськӧдлан котырӧн Юрнуӧдысьӧс вежысь, коді кывкутӧ тшӧктӧмсӧ олӧмӧ пӧртӧмысь, вермӧ индыны тшӧктӧм олӧмӧ пӧртысьяссӧ Коми Республикаса олӧмӧ пӧртысь власьт органъясӧн юрнуӧдысьяс лыдысь, кодъяс ӧткодя кывкутӧны тшӧктӧмсӧ ас кадӧ олӧмӧ пӧртӧмысь да сійӧс олӧмӧ пӧртан качествоысь.
12.2. Коми Республикаса Юралысьлысь тшӧктӧмъяссӧ олӧмӧ пӧртӧм бӧрся видзӧдӧмӧ пырӧ татшӧм удж:
1) тшӧктӧмсӧ видзӧдӧм улӧ сувтӧдӧм;
2) тшӧктӧмсӧ ас кадӧ олӧмӧ пӧртӧм, сылӧн тырвыйӧлун да качество серти мониторинг нуӧдӧм;
3) тшӧктӧм олӧмӧ пӧртӧм серти учёт нуӧдӧм, тшӧктӧм серти юӧрсӧ да письмӧяссӧ ас кадӧ ыстӧм бӧрся видзӧдӧм;
4) тшӧктӧмсӧ видзӧдӧмысь дугӧдӧм, видзӧдан кадколастъяссӧ нюжӧдӧм да колана йӧзлы юӧртӧм.
12.3. Контроль да сёрнигижӧд нуӧдӧмӧн веськӧдланінса уджалысьяс сувтӧдӧны тшӧктӧмъяссӧ видзӧдӧм улӧ документъяслӧн электроннӧя бергалан системаын кадколастъяс серти, кутшӧмъясӧс индӧма Коми Республикаса Юралысьлӧн тшӧктӧмын да/либӧ Коми Республикаса Веськӧдлан котырӧн Юрнуӧдысьӧс Медводдза вежысьлӧн тшӧктӧмын, кутшӧмӧс сетӧма Коми Республикаса Юралысьлӧн тшӧктӧм серти. 
12.4. Контроль да сёрнигижӧд нуӧдӧмӧн веськӧдланінса уджалысьяс тшӧктӧмсӧ ас кадӧ олӧмӧ пӧртӧм, сылӧн тырвыйӧлун да качество серти мониторингсӧ нуӧдӧны Коми Республикаса Юралысьлысь тшӧктӧмсӧ олӧмӧ пӧртӧм серти юӧрлысь да материалъяслысь кадколастъяссӧ учёт вылӧ босьтӧмӧн да налысь сюрӧссӧ анализируйтӧмӧн.
12.4.1. Коми Республикаса Юралысьлысь тшӧктӧмсӧ олӧмӧ пӧртысь тшӧктӧмын индӧм кадколастысь оз сёрджык сетӧ Контроль да сёрнигижӧд нуӧдӧмӧн веськӧдланінӧ тшӧктӧмсӧ олӧмӧ пӧртӧм йылысь юӧр, кутшӧмӧс мӧдӧдӧны Коми Республикаса Юралысьлы. Тшӧктӧмсӧ олӧмӧ пӧртӧм йылысь юӧрӧ колӧ пыртны:
1) тшӧктӧмлысь реквизитъяс да сюрӧс;
2) колана материалъяс содтӧмӧн тшӧктӧм олӧмӧ пӧртан бӧртасъяс йылысь да/либӧ тшӧктӧмсӧ олӧмӧ пӧртӧм могысь нуӧдӧм мероприятиеяс да налӧн бӧртасъяс йылысь юӧр;
3) ходатайство:
а) тшӧктӧм бӧрся видзӧдӧмсӧ дугӧдӧм йылысь:
тырвыйӧ олӧмӧ пӧртӧм тшӧктӧмъяс серти,
тшӧктӧмъяс серти, кутшӧмъясӧс объективнӧя олӧмӧ пӧртны оз позь, – лоӧмторъяссӧ (помкаяссӧ) индӧмӧн, кутшӧмъяс вӧсна тшӧктӧмсӧ олӧмӧ пӧртны оз позь;
б) тшӧктӧм олӧмӧ пӧртан кадколастсӧ нюжӧдӧм йылысь олӧмӧ пӧртны планируйтан кадпассӧ индӧмӧн – тшӧктӧмъяс серти, кутшӧмъясӧс тшӧктӧмын урчитӧм кадколастӧ объективнӧй помкаяс серти олӧмӧ пӧртны оз позь лоӧмторъяссӧ (помкаяссӧ), кутшӧмъяс вӧсна тшӧктӧмсӧ урчитӧм кадколастӧ олӧмӧ пӧртны оз позь, да тшӧктӧм олӧмӧ пӧртан кадколаст нюжӧдӧм вӧсна артмӧм лоӧмторъяссӧ индӧмӧн.
12.4.2. Контроль да сёрнигижӧд нуӧдӧмӧн веськӧдланін Коми Республикаса Юралысьлысь тшӧктӧмсӧ олӧмӧ пӧртӧм йылысь юӧрсӧ сетан кадпас бӧрын 5 уджалан лун чӧжӧн:
1) анализируйтӧ олӧмӧ пӧртысьӧн сетӧм юӧрсӧ;
2) дасьтӧ водзӧ видзӧдӧм либӧ тшӧктӧм бӧрся видзӧдӧмсӧ дугӧдӧм серти тшӧктӧмъяслысь балаяссӧ (колӧ кӧ);
3) ыстӧ олӧмӧ пӧртысьӧн сетӧм юӧрсӧ Коми Республикаса Юралысьлы либӧ мортлы, кодӧс уполномочитӧма Коми Республикаса Юралысьлысь тшӧктӧмъяссӧ олӧмӧ пӧртӧм йылысь юӧрсӧ видлалан кывкӧртӧдъяс серти помшуӧмъяс примитӧм вылӧ.
12.4.3. Сэк, кор Коми Республикаса Юралысьлӧн тшӧктӧмӧн урчитӧма письмӧсӧ Коми Республикаса Юралысьлӧн кырымпас улын ыстӧмсӧ, тшӧктӧмсӧ кывкутӧмӧн олӧмӧ пӧртысь видзӧдан тшӧктӧмын индӧм кадколастысь оз сёрджык сетӧ Контроль да сёрнигижӧд нуӧдӧмӧн веськӧдланінӧ Коми Республикаса Юралысьлӧн кырымпас улын письмӧлысь бала, кутшӧмӧс сӧгласуйтӧма став ыштысьӧн, сы лыдын Коми Республикаса Веськӧдлан котырӧн Юрнуӧдысьӧс вежысьӧн (кывкутана могъяс юклӧм серти).
Коми Республикаса Юралысьӧн письмӧ бала кырымалӧм вылӧ документъяслӧн пакетыс лӧсьӧдсьӧ Контроль да сёрнигижӧд нуӧдӧмӧн веськӧдланінӧн.  
Мукӧд случайын кывкутӧмӧн олӧмӧ пӧртысь ачыс дасьтӧ да ыстӧ адресатлы Коми Республикаса Юралысьлӧн тшӧктӧм серти письмӧсӧ. Письмӧлӧн копияыс, кутшӧмӧс ыстӧма Коми Республикаса Юралысьлӧн тшӧктӧм серти, сетсьӧ Контроль да сёрнигижӧд нуӧдӧмӧн веськӧдланінӧ тшӧктӧмын индӧм кадколастысь оз сёрджык.
12.4.4. Сэк, кор Коми Республикаса Юралысьлысь тшӧктӧм олӧмӧ пӧртӧм серти сетӧм материалъяслӧн да юӧрлӧн сюрӧсыс тырвыйӧ оз лӧсяв Коми Республикаса Юралысьлӧн тшӧктӧм сюрӧслы, Контроль да сёрнигижӧд нуӧдӧмӧн веськӧдланін уджалӧ тайӧ Положениелӧн 6 пунктын индӧм пӧрадокын.
12.5. Контроль да сёрнигижӧд нуӧдӧмӧн веськӧдланінса уджалысьяс нуӧдӧны Коми Республикаса Юралысьлысь тшӧктӧмсӧ олӧмӧ пӧртӧм серти учёт, видзӧдӧны сы бӧрся, медым тшӧктӧм серти письмӧяссӧ ыстісны ас кадӧ, тшӧктӧмсӧ збыль олӧмӧ пӧртӧм серти юӧр да материалъяс подув вылын, кутшӧмъясӧс сетӧма тшӧктӧмсӧ кывкутӧмӧн олӧмӧ пӧртысьӧн документъяслӧн электроннӧя бергалан системаын.
Коми Республикаса Юралысьлысь тшӧктӧмсӧ олӧмӧ пӧртӧм серти письмӧяссӧ ыстӧны документъяслӧн ведомствокостса электроннӧя бергалӧмӧн вӧдитчӧмӧн тшӧктӧмын индӧм кадколастъяс помасьтӧдз.
Документъяслысь электроннӧй пакетсӧ, мый колӧ документъяслӧн электроннӧя бергалан ведомствокостса системаын мӧдӧдӧм могысь, лӧсьӧдӧ тшӧктӧмсӧ олӧмӧ пӧртысь, коді кывкутӧ Коми Республикаса Юралысьлысь тшӧктӧмсӧ олӧмӧ пӧртӧм йылысь письмӧяс мӧдӧдан кадколастъясӧ кутчысьӧмысь.
12.6. Коми Республикаса Юралысьлӧн тшӧктӧмъяс бӧрся видзӧдӧмсӧ дугӧдӧм, видзӧдан кадколастъяс нюжӧдӧм да колана йӧзлы юӧртӧм.
12.6.1. Сэк, кор Коми Республикаса Юралысьлысь тшӧктӧмсӧ олӧмӧ пӧртысь индіс лоӧмторъяс, кутшӧмъяс лоӧны подулӧн тшӧктӧм бӧрся видзӧдӧмсӧ дугӧдӧм, тшӧктӧмлысь кадколастсӧ, сюрӧссӧ вежӧм вылӧ,  олӧмӧ пӧртысь лӧсялана лоӧмторъяс индан лунсянь 5 уджалан лун чӧжӧн, но Коми Республикаса Юралысьлӧн тшӧктӧмӧн урчитӧм кадколастысь оз сёрджык, ыстӧ Контроль да сёрнигижӧд нуӧдӧмӧн веськӧдланінӧ тшӧктӧм олӧмӧ пӧртан кадколаст да (либӧ) тшӧктӧм сюрӧссӧ нюжӧдӧм йылысь либӧ тшӧктӧм бӧрся видзӧдӧмсӧ дугӧдӧм йылысь вӧзйӧмъяс.
12.6.2. Коми Республикаса Юралысьлысь тшӧктӧмъяс олӧмӧ пӧртӧм йылысь юӧрыс видлавсьӧ Коми Республикаса Юралысьӧн либӧ мортӧн, кодӧс уполномочитӧма Коми Республикаса Юралысьлысь тшӧктӧмъяссӧ олӧмӧ пӧртӧм йылысь юӧрсӧ видлалан кывкӧртӧдъяс серти помшуӧмъяс примитӧм вылӧ. Видлалан кывкӧртӧдъяс серти примитӧны татшӧм помшуӧм:
1) тшӧктӧм бӧрся видзӧдӧмсӧ дугӧдӧм йылысь;
2) тшӧктӧм олӧмӧ пӧртан кадколаст нюжӧдӧм йылысь выль кадколаст индӧмӧн;
3) видзӧдӧм улын лоысь тшӧктӧмсӧ олӧмӧ пӧртӧм могысь содтӧд тшӧктӧм сетӧм йылысь.
12.7. Коми Республикаса Юралысьлысь тшӧктӧмсӧ видзӧдӧм улӧ сувтӧдігӧн, кутшӧмлӧн сюрӧсыс тырвыйӧ мӧдпӧлалӧ тшӧктӧмсӧ, кутшӧмӧс сувтӧдӧма видзӧдӧм улӧ водзджык, тайӧ тшӧктӧмъяссӧ позьӧ ӧтувтны ӧти тшӧктӧмӧ Коми Республикаса Юралысьлӧн либӧ мортлӧн, кодӧс уполномочитӧма Коми Республикаса Юралысьлысь тшӧктӧмъяссӧ олӧмӧ пӧртӧм йылысь юӧрсӧ видлалан кывкӧртӧдъяс серти помшуӧмъяс примитӧм вылӧ, помшуӧм подув вылын.
Сэк, кор олӧмӧ пӧртӧм вылын эмӧсь Коми Республикаса Юралысьлӧн тшӧктӧмъяс, кутшӧмъяслӧн сюрӧсъясыс тырвыйӧ мӧдпӧлалӧны ӧта-мӧдсӧ, олӧмӧ пӧртысь индӧм тшӧктӧмъяссӧ олӧмӧ пӧртӧм йылысь юӧрсӧ ыстігӧн  вермӧ шыӧдчыны индӧм тшӧктӧмъяссӧ ӧти тшӧктӧмӧ ӧтувтӧм йылысь ходатайствоӧн. 
12.8. Коми Республикаса Юралысьлӧн тшӧктӧмлысь кадколастъяс нюжӧдӧм йылысь либӧ сы бӧрся видзӧдӧмсӧ дугӧдӧм йылысь колана йӧзлы юӧртӧны Контроль да сёрнигижӧд нуӧдӧмӧн веськӧдланінса уджалысьяс тайӧ Положениелӧн 8 пунктӧн урчитӧм пӧрадокын, а сідзжӧ кадколастъяс нюжӧдӧм йылысь либӧ тшӧктӧм бӧрся видзӧдӧмсӧ дугӧдӧм йылысь виза копиясӧ олӧмӧ пӧртысьлы ыстӧмӧн (эм кӧ).
13. Коми Республикаса Юралысьлысь инӧда актъяс примитӧмкӧд йитӧдын да найӧс збыльмӧдӧм могысь нормативнӧй инӧда актъяс дасьтӧм серти тшӧктӧмъяс олӧмӧ пӧртӧм бӧрся видзӧдӧм (водзӧ – инӧда актъяс дасьтӧм серти тшӧктӧмъяс), кутшӧмъясӧс индӧма тайӧ Положениелӧн           2 пунктса 4 пунктулын.
13.1. Инӧда актъяс дасьтӧм серти тшӧктӧмсӧ кывкутӧмӧн олӧмӧ пӧртысь, кодӧс индӧма инӧда актъяс дасьтӧм серти тшӧктӧмӧн:
1) индӧ тшӧктӧм олӧмӧ пӧртан пӧрадоксӧ;
2) коланлун дырйи дасьтӧ тшӧктӧм олӧмӧ пӧртан план-графиксӧ, котыртӧ сійӧс збыльмӧдӧм серти уджсӧ;
3) могмӧдӧ воан юӧр чукӧртӧмсӧ, обработайтӧмсӧ да ӧтвывтӧмсӧ;
4) юӧртӧ Коми Республикаса Юралысьлы тшӧктӧмсӧ олӧмӧ пӧртӧм йылысь;
5) могмӧдӧ тшӧктӧм серти корана нормативнӧй инӧда актъяс  дасьтӧмсӧ;
6) ачыс кывкутӧ тшӧктӧмсӧ ас кадӧ да колана ногӧн олӧмӧ пӧртӧмысь.
13.2. Инӧда актъяс дасьтӧм серти тшӧктӧмъяссӧ олӧмӧ пӧртӧм бӧрся видзӧдӧмӧ пырӧ татшӧм удж:
1) тшӧктӧмсӧ видзӧдӧм улӧ сувтӧдӧм;
2) тшӧктӧмсӧ ас кадӧ олӧмӧ пӧртӧм да сылӧн тырвыйӧлун серти мониторинг нуӧдӧм;
3) тшӧктӧм олӧмӧ пӧртӧм серти учёт нуӧдӧм;
4) тшӧктӧмсӧ видзӧдӧмысь дугӧдӧм, видзӧдан кадколастъяссӧ нюжӧдӧм да колана йӧзлы юӧртӧм.
13.3. Контроль да сёрнигижӧд нуӧдӧмӧн веськӧдланінса уджалысьяс сувтӧдӧны тшӧктӧмъяссӧ видзӧдӧм улӧ документъяслӧн электроннӧя бергалан системаын кадколастъяс серти, кутшӧмъясӧс индӧма инӧда актъяс дасьтӧм серти тшӧктӧмын. 
13.4. Контроль да сёрнигижӧд нуӧдӧмӧн веськӧдланінса уджалысьяс инӧда актъяс дасьтӧм серти тшӧктӧмсӧ ас кадӧ олӧмӧ пӧртӧм, сылӧн тырвыйӧлун серти мониторингсӧ нуӧдӧны тшӧктӧм олӧмӧ пӧртӧм серти юӧрсӧ да материалъяссӧ учёт вылӧ босьтӧмӧн да налысь кадколастъяссӧ да сюрӧссӧ анализируйтӧмӧн.
13.4.1. Инӧда актъяс дасьтӧм серти тшӧктӧмсӧ кывкутӧмӧн олӧмӧ пӧртысь тшӧктӧмын индӧм кадколастысь оз сёрджык сетӧ Контроль да сёрнигижӧд нуӧдӧмӧн веськӧдланінӧ юӧр, кутшӧмӧс ыстӧма Коми Республикаса Юралысьлы да кӧні петкӧдлӧма тшӧктӧм олӧмӧ пӧртан бӧртасъяссӧ (шӧркост да кывкӧрталана).
Тшӧктӧмсӧ олӧмӧ пӧртӧм йылысь юӧрӧ колӧ пыртны:
1) тшӧктӧмлысь реквизитъяс да сюрӧс;
2) дасьтӧм балаяслысь (колӧ кӧ) да/либӧ примитӧм нормативнӧй  актъяслысь копияяссӧ содтӧмӧн тшӧктӧм олӧмӧ пӧртан бӧртасъяс йылысь  юӧр;
3) ходатайство:
а) тшӧктӧм бӧрся видзӧдӧмсӧ дугӧдӧм йылысь:
тырвыйӧ олӧмӧ пӧртӧм тшӧктӧмъяс серти,
тшӧктӧмъяс серти, кутшӧмъясӧс объективнӧя олӧмӧ пӧртны оз позь, – лоӧмторъяссӧ (помкаяссӧ) индӧмӧн, кутшӧмъяс вӧсна тшӧктӧмсӧ олӧмӧ пӧртны оз позь;
б) тшӧктӧм олӧмӧ пӧртан кадколастсӧ нюжӧдӧм йылысь олӧмӧ пӧртны планируйтан кадпассӧ индӧмӧн – тшӧктӧмъяс серти, кутшӧмъясӧс тшӧктӧмын урчитӧм кадколастӧ объективнӧй помкаяс серти олӧмӧ пӧртны оз позь, лоӧмторъяссӧ (помкаяссӧ), кутшӧмъяс вӧсна тшӧктӧмсӧ урчитӧм кадколастӧ олӧмӧ пӧртны оз позь, да тшӧктӧм олӧмӧ пӧртан кадколаст нюжӧдӧм вӧсна артмӧм лоӧмторъяссӧ индӧмӧн.
13.4.2. Контроль да сёрнигижӧд нуӧдӧмӧн веськӧдланін тшӧктӧм олӧмӧ пӧртӧм йылысь юӧрсӧ сетан кадпас бӧрын 5 уджалан лун чӧжӧн:
1) анализируйтӧ сетӧм юӧрсӧ сы боксянь, тырвыйӧ-ӧ да бура-ӧ пӧртӧма олӧмӧ тшӧктӧмсӧ, колӧ-ӧ нюжӧдны видзӧдӧмсӧ либӧ позьӧ-ӧ дугӧдны тшӧктӧм бӧрся видзӧдӧмсӧ;
2) дасьтӧ водзӧ видзӧдӧм либӧ тшӧктӧм бӧрся видзӧдӧмсӧ дугӧдӧм серти тшӧктӧмъяслысь балаяссӧ (колӧ кӧ);
3) ыстӧ сетӧм юӧрсӧ Коми Республикаса Юралысьлы либӧ мортлы, кодӧс уполномочитӧма Коми Республикаса Юралысьлысь тшӧктӧмъяссӧ олӧмӧ пӧртӧм йылысь юӧрсӧ видлалан кывкӧртӧдъяс серти помшуӧмъяс примитӧм вылӧ.
13.4.3. Сэк, кор юӧр анализируйтан бӧртасъясыс оз сетны позянлун вӧчны тшӧктӧм олӧмӧ пӧртан тырвыйӧлун да качество йылысь, тшӧктӧм олӧмӧ пӧртӧм могысь примитӧм мераяслӧн тырманлун да тшӧктӧм бӧрся видзӧдӧмсӧ дугӧдны позянлун йылысь ӧти пӧлӧс кывкӧртӧд, Контроль да сёрнигижӧд нуӧдӧмӧн веськӧдланін ыстӧ видзӧдан делӧса материалъяссӧ юӧртан записка содтӧмӧн, кутшӧмӧс дасьтӧма Контроль да сёрнигижӧд нуӧдӧмӧн веськӧдланінӧн тайӧ Положениелӧн 13.4.1 пунктын индӧм юӧрсӧ анализируйтан бӧртасъяс серти, Коми Республикаса Юралысьлӧн Администрацияын Канму-инӧда веськӧдланінӧ (водзӧ – КИВ) видлалӧм да видзӧдлас индӧм могысь.
КИВ дасьтӧ заключениесӧ видзӧдан делӧса материалъяс воан лунсянь 10 уджалан лун чӧжӧн. 
Контроль да сёрнигижӧд нуӧдӧмӧн веськӧдланін тайӧ Положениелӧн 13.4.1 пунктын индӧм юӧрсӧ анализируйтӧм да КИВ-лӧн заключение подув вылын (эм кӧ) 5 уджалан лун чӧжӧн дасьтӧ тшӧктӧм олӧмӧ пӧртӧм серти водзӧ уджалӧм йылысь либӧ тшӧктӧм бӧрся видзӧдӧмсӧ дугӧдӧм йылысь тшӧктӧмлысь бала.
13.4.4. Сэк, кор тшӧктӧм олӧмӧ пӧртӧм серти сетӧм материалъяслӧн да юӧрлӧн сюрӧсыс тырвыйӧ оз лӧсяв Коми Республикаса Юралысьлӧн тшӧктӧм сюрӧслы, Контроль да сёрнигижӧд нуӧдӧмӧн веськӧдланін уджалӧ тайӧ Положениелӧн 6 пунктын индӧм пӧрадокын.
13.5. Контроль да сёрнигижӧд нуӧдӧмӧн веськӧдланінса уджалысьяс нуӧдӧны тшӧктӧмсӧ олӧмӧ пӧртӧм серти учётсӧ тшӧктӧмсӧ збыль олӧмӧ пӧртӧм серти юӧр да материалъяс подув вылын, кутшӧмъясӧс сетӧма тшӧктӧмсӧ олӧмӧ пӧртысьӧн (кывкутӧмӧн олӧмӧ пӧртысьӧн) документъяслӧн электроннӧя бергалан системаын.
13.6. Тшӧктӧм бӧрся видзӧдӧмсӧ дугӧдӧм, видзӧдан кадколастъяс нюжӧдӧм да колана йӧзлы юӧртӧм.
13.6.1. Инӧда актъяс дасьтӧм серти тшӧктӧмъяс олӧмӧ пӧртӧм йылысь юӧрыс видлавсьӧ Коми Республикаса Юралысьӧн либӧ мортӧн, кодӧс уполномочитӧма Коми Республикаса Юралысьлысь тшӧктӧмъяссӧ олӧмӧ пӧртӧм йылысь юӧрсӧ видлалан кывкӧртӧдъяс серти помшуӧмъяс примитӧм вылӧ. Видлалан кывкӧртӧдъяс серти примитӧны татшӧм помшуӧм:
1) тшӧктӧм бӧрся видзӧдӧмсӧ дугӧдӧм йылысь;
2) тшӧктӧм олӧмӧ пӧртан кадколаст нюжӧдӧм йылысь выль кадколаст индӧмӧн;
3) видзӧдӧм улын лоысь тшӧктӧмсӧ олӧмӧ пӧртӧм могысь содтӧд тшӧктӧм сетӧм йылысь.
13.6.2. Нормативнӧй актъяс дасьтӧм йылысь тшӧктӧмъяс бӧрся видзӧдӧмсӧ дугӧдӧны сӧмын сэк, кор эм примитӧм нормативнӧй инӧда акт либӧ эм тшӧктӧм бӧрся видзӧдӧмсӧ дугӧдны позянлун йылысь КИВ-лӧн заключение.
Тшӧктӧм олӧмӧ пӧртан кадколастъяс нюжӧдӧм йылысь помшуӧмыс примитсьӧ Коми Республикаса Юралысьӧн либӧ мортӧн, кодӧс уполномочитӧма Коми Республикаса Юралысьлысь тшӧктӧмъяссӧ олӧмӧ пӧртӧм йылысь юӧрсӧ видлалан кывкӧртӧдъяс серти помшуӧмъяс примитӧм вылӧ.
13.7. Кадколастъяс нюжӧдӧм йылысь либӧ тшӧктӧм бӧрся видзӧдӧмсӧ дугӧдӧм йылысь колана йӧзлы юӧртӧны Контроль да сёрнигижӧд нуӧдӧмӧн веськӧдланінса уджалысьяс тайӧ Положениелӧн 8 пунктӧн урчитӧм пӧрадокын, а сідзжӧ кадколастъяс нюжӧдӧм йылысь либӧ тшӧктӧм бӧрся видзӧдӧмсӧ дугӧдӧм йылысь виза копиясӧ олӧмӧ пӧртысьлы ыстӧмӧн (эм кӧ).».
